
FÓTBÓLTUR

-Sorin Anghel 
verður venjari á 
Argjum í hvussu so 
er í tvey ár aftrat, 
og tað eru vit 
fegin um. Hann 
hevur gjørt eitt 
megnar arbeiði, 
og ungu spælar
arnir eru nógv 

mentir. Í fjør vunnu 
vit U-21 kappingina, 

og í ár eydnaðist tað 
næstbesta liðnum at 

vinna seg í 1. deild.

Stór framgongd á Skála
Skála – EB/Streymur 5-0
Leygardagin segði Eyðun Klak
stein farvæl á Skála. Tað var 
við manér, tí Skála vann 5-0 
ímóti EB/Streymi. Endastøðan 
er 37 stig, um er næststørsta 
úrtøka nakrantíð á Skála. Bara 
í 2005, tá ið Skála vann silvur, 
hevur úrtøkan verið størri – 50 
stig.

Leygardagurin var staðfest
ing av, at Skála hevur flutt seg 
frá at dúva á verju og snarálop 
og til at vera hugflogsríkt 
álopslið. Í ár skoraði Skála 38 
mál, sum er sjey mál fleiri enn í 
fjør, tá ið stigini vóru 29, og tað 
fóru 32 mál ígjøgnum í ár og 42 
mál í fjør.

Danielsen beiggjarnir, Niels 
Pauli og Aksel, áttu stóran lut 
í 5-0 sigrinum. Aksel skoraði 
til 2-0 við snildum máli úr 
spískum í vinstru eftir innlegg 
frá Ari Olsen úr høgru, og Niels 
Pauli átti uppleggið til 2-0, sum 
Ronni Møller-Iversen skoraði 
úr spískum í vinstru, og Niels 
Pauli sendi við frísparki innfyri, 
tá ið miðverjin Mikkjal Hellisá 
gjørdi sjálvmál fyri nøsini á 
Aksel B. Danielsen.

Fróði Benjaminsen setti 
punktum við stútara eftir 
horna og nýtt innlegg úr høgru 
frá Niels Paula Danielsen. 
Fyrsta málið skoraði Jákup 
Johansen.

-Vit eru væl nøgdir við árið, 
sum er tað besta síðani 2005, 
ið var metár hjá okkum. At tað 
hevur verið tungt fíggjarliga 
ber við sær, at talan verður um 
niðurskurð, men vit vóna, at 
spælararnir fara at halda fram. 
Vit leita eftir nýggjum venjara, 
sum verður føroyingur, sigur 
Skála formaðurin Rógvi 
Reinert Petersen.

-Málið var at sleppa undan 
niðurflyting, og tað eydnaðist. 
Sjálvandi vónaðu vit, at tað 
skuldi eydnast at vinna meiri 
enn níggjunda plássið, men 
vit eru fegnir um, at møguleiki 

verður at menna liðið í bestu 
deildini. Enn er tað ikki greitt, 
men vit tosa við Jákup Martin 
Joensen um at halda fram í 
venjarastarvinum, sigur EB/
Streyma formaðurin Fróði 
Petersen.

Bæði feløgini fáa 
nýggjan venjara
TB – Víkingur 0-2
Víkingar søgdu farvæl við 
Sámal Erik Hentze, sum í 
sínum síðsta dysti sum venjari 
í Sarpugerði vann 2-0 við Stórá 
í Trongisvági.

Fyrra málið skoraði Heðin 
Hansen við rimmar langskoti, 
tá ið TB ikki megnaði at spæla 
seg úr verjustøðu, og tað seinna 
stútaði Gunnar Vatnhamar 
eftir horna úr høgru, sum Sølvi 
Vatnhamar sendi innfyri.

-Vit vóru væl nøgdir við av
rikini undan summarsteðgi
num. Síðani hevur tað als ikki 
verið nóg gott, sigur TB for
maðurin Henrik Thomsen, og 
hann heldur fram:

-Umstøðurnar vóru soleiðis, 
at vit høvdu sera lítla tíð at 
fyrireika hetta kappingar
árið. Nú er greitt, at 39 ára 
gamli Michael L. Winther úr 
Týsklandi verður nýggjur 
venjari. Hann hevur vant 

fleiri feløg í Danmark og tosar 
danskt. Ken Fagerberg og 
Ndende vera eisini næsta ár í 
TB, og so eru tað lokalu spælar
arnir, sigur Henrik Thomsen.

Víkinga formaðurin Brandur 
Jacobsen ásannar, at hansara 
lið var ov stutt at røkka í 
Europa næsta summar:

-Úrtøkan var størri, enn hon 
var í fjør, og hon var eitt stig 
færri enn í 2017, tá ið vit vunnu 
FM. Vit vóru í steypafinaluni, 
sum vit taptu. Felagið hevur 

tað gott, hóast vit ikki næsta 
summar fara at spæla í Europa. 
Vit løgdu pengar til síðis tey 
bæði árini, tá ið vit vunnu 
FM, men tað fer sjálvandi at 
merkjast, at vit ikki fara at fáa 
europeiskar pengar. Tí verður 
neyðugt við tillagingum, sigur 
Brandur Jacobsen.

Hóast Brandur Jacobsen ikki 
vil vátta tað, so er tað greitt, at 
Eyðun Klakstein nú verður 
venjari í Sarpugerði.

NSÍ – ÍF 3-1 (2-0)
1-0: Øssur Dalbúð 10.
2-0: Klæmint A. Olsen 39.
2-1: Hans Jákup Lervig 51.
3-1: Andri Benjaminsen 89.
Dómari: Eiler Rasmussen
NSÍ: Tórður Thomsen – Jann Martin 
Mortensen (Meinhard D. Geyti, 60.), 
Oddur Á. Højgaard, Jóhan Troest 
Davidsen, Einar Tróndargjógv – 
Peder Nersveen (Andri Benjaminsen, 
57.), Betuel Hansen (Mórits Heini 
Mortensen, 90.) – Búi Egilsson, Øssur 
Dalbúð, Pól Jóhannus Justinussen – 
Klæmint A. Olsen
Gult kort: Peder Nersveen
Reytt kort: Jóhan Troest Davidsen 50. 
(2 gul)
Venjari: Guðjón Ꝧórdarson
ÍF: Jákup Nolsøe Olsen – Rói Kallsoy 
Róin, David Langgaard, Høgni 
Zachariassen, Andy Ó. Olsen – Høgni 
Madsen, Gundur E. Petersen (Bjarti 
Højbro, 90.), Karl Løkin – Hans Jákup 
Lervig, Holgar Durhuus (Tóri Nolsøe 
Olsen, 80.), Pól Jákup Lundsbjerg 
(Alex José Dos Santos, 46.)
Gult kort: Pól Jákup Lundsbjerg, Høgni 
Madsen, Høgni Zachariassen

Skála – EB/Streymur 
5-0 (2-0)
1-0: Jákup Johansen 20.
2-0: Ronni Møller-Iversen 42.
3-0: Aksel B. Danielsen 57.
4-0: sjálvmál 64.
5-0: Fróði Benjaminsen 78.
Dómari: Rúni Gaardbo
Skála: Karstin Hansen – Ari Olsen, 
Fróði Benjamisen, Teitur R. Joensen 
(Rói Olsen, 74.), Jákup Jakobsen – 
Pætur Dam Jacobsen, Haraldur R. 
Højgaard – Heðin Klakstein, Ronni 
Møller-Iversen, Niels Pauli Danielsen 
– Jákup Johansen (Aksel B. Danielsen, 
34./Janus Svabo Samuelsen, 74.)
Gult kort: Ronni Møller-Iversen
Venjari: Eyðun Klakstein
EB/Streymur: Jákup Højgaard – Svein 
Knút Magnussen, Mikkjal Hellisá 
(Sveinur Lava Olsen, 70.), Poul G. 
Olsen, Ragnar B. Danielsen – Ragnar 
Samuelsen, Rógvi Egilstoft Nielsen – 
Niklas Kruse (Høgni Hummeland, 84.), 
Teitur D. Olsen (Rói H. Olsen, 65.), 
Gutti Dahl-Olsen – Steffan Løkin
Gult kort: Ragnar B. Danielsen

Venjari: Jákup Martin Joensen

AB – HB 1-2 (1-0)
1-0: Jobin Drangastein 32.
1-1: Sebastian Pingel 69.
1-2: Ari Mohr Olsen 83.
Dómari: Petur Reinert
AB: Tobias Brogaard Larsen – Jákup 
Pauli Breckmann, Bárður Olsen, Gert 
Drangastein (Leivur Holm Joensen, 
66.), Heri H. Mohr – Mikkjal Hentze, 
Bjarni Skála (Ragnar Skála, 24.) – Tóki 
á Lofti, Lukas G. Giessing (Hans Jákup 
Annfinsson, 44.), Filip í Liða – Jobin 
Drangastein 
Gult kort: Jákup Pauli Breckmann, 
Jobin Drangastein, Bjarni Skála
Reytt kort: Jákup Pauli Breckmann 
69. (2 gul)
Venjari: Sorin Anghel
HB: Teitur Matras Gestsson – Jógvan 
Rói Davidsen, Bartal Wardum, Lasse 
Andersen, Magnus Egilsson –Dan 
í Soylu (Adrian Justinussen, 63.), 
Samuel Chukwudi (Daniel Johansen, 
31.), Brynjar Hlöðversson (Pætur J. 
Petersen, 63.), Símun Samuelsen – 
Sebastian Pingel, Ari Mohr Olsen 
Gult kort: Símun Samuelsen, Lasse 
Andersen
Venjari: Heimir Guðjónsson

TB – Víkingur 0-2 (0-2)
0-1: Heðin Hansen 9.
0-2: Gunnar Vatnhamar 27.
Dómari: Rani A. Skaalum
TB: Milos Budakovic (Bárður Dimon, 
80.) – Eirikur M. Ellendersen, Martin 
Tausen, Ndende Adama Guéye, Dánjal 
Godtfred,– John Villi Wøldike Leo, 
Nikolej Johannesen, Veljko Vukovic 
(Ári Thomassen, 80.) –Jens Erik Bruhn, 
Poul Ingason, Ivan Ivanovic (Hávar 
Albinus, 69.),
Gult kort: Poul Ingason, John Villi 
Wøldike Leo
Venjari: Karl Øster
Víkingur: Bárður á Reynatrøð – Elias 
Lervig, Atli Gregersen, Vukasin 
Tomic (Hanus Jacobsen, 79.), Bergur 
Gregersen – Arnbjørn Svensson 
(Adeshina Lawal, 57.), Bogi Reinert 
Petersen, Heðin Hansen, Gunnar 
Vatnhamar – Sølvi Vatnhamar, Philip 
Djordjevic (Ingi Jonhardsson, 88.)
Gult kort: eingin
Venjari: Sámal Erik Hentze

Máltindurin
Klæmint A. Olsen NSÍ		 26
Jóannes Bjartalíð KÍ		  18
Adrian Justinussen HB	 16
Patrik Johannesen KÍ		  13

Ari Mohr Olsen HB		  12
Stefan Radosavljevic TB/B36	   9
Sølvi Vatnhamar Víkingur	   9
Árni Frederiksberg B36	   8
Petur Knudsen NSÍ		    8
Ronni Møller-Iversen Skála	   8

Betri deildin støðan
LIÐ	 DS	 VD	 JD	 TD	 MF	 MÍ	 MM	 (%)	 ST.

1	 KÍ	 27	 21	 3	 3	 62	 19	 +43	 66 
2	 B36	 27	 20	 3	 4	 53	 23	 +30	 63
3	 NSÍ	 27	 18	 3	 6	 65	 31	 +34	 57 
4	 HB	 27	 15	 6	 6	 62	 28	 +34	 51
5	 Víkingur	 27	 16	 3	 8	 51	 35	 +16	 51 
6	 Skála	 27	 12	 1	 14	 38	 32	 +6	 37
7	 AB	 27	 6	 3	 18	 32	 66	 -34	 21 
8	 TB	 27	 5	 4	 18	 20	 57	 -37	 19
9	 EB/Streymur	 27	 5	 3	 19	 25	 63	 -38	 18 
10	 ÍF	 27	 1	 3	 23	 27	 81	 -54	 6


